
   

  

 

 

 

 

 

 

 

Haldâttâs iävtuttâs ovdâskoodán laahân škovlâlâš- já uáppeehuolâttâslaavâ, tiervâs-
vuotâhuolâttâslaavâ sehe ollâškovlâuáppei uápputiervâsvuotâhuolâttâsâst adelum laavâ 6 § 
nubástutmist 

IÄVTUTTÂS VÁLDUÁŠÁLIIH VAIGUTTÂSAH  

Iävtuttâsâst iävtuttuvvojeh nubástittem náálá škovlâlâš- já uáppeehuolâttâslaahâ, tiervâs-
vuotâhuolâttâslaahâ sehe ollâškovlâuáppei uápputiervâsvuotâhuolâttâsâst adelum laahâ. 
Iävtuttâs lahtoo sosiaal- já tiervâsvuotâhuolâttâs uđâsmitmân, mast sosiaal- já tiervâs-
vuotâpalvâlus ornimovdâsvástádâs sirdoo kieldâin pyereestvaijeemkuávloid. Škovlâlâš- já 
uáppeehuolâttâslaahâ sehe tiervâsvuotâhuolâttâslaahâ iävtuttuvvojeh taan keežild nubástittem 
náálá nuuvt, ete motomeh njuolgâdusah tärkkilistojeh västidiđ sosiaal- já tiervâsvuotâhuolâttâs 
uđâsmittem. Iävtuttum nubástusâiguin viggoo visásmittiđ sierâ haldâttâhtaasij koskâsii 
ohtsâšpargo uáppuhuolâttâsâst. Párnái já nuorâi priivaateellim já persovntiäđui syeji iävtut-
tuvvoo pyeredem náálá tärkkilistmáin njuolgâdusâid, moh kyeskih ohtâvuođâ väldimân uáppu-
huolâttâspalvâlussáid, uáppuhuolâttâs registeráid já persovntiäđui kieđâvušmân sehe uáppu-
huolâttâspalvâlusâin hamâšum tiäđui syeligâsâst tolâmân. Tiervâsvuođâ já pyereestvaijeem 
lájádâs sehe Máttááttâshaldâttâs ovdâsvástádâsah uáppuhuolâttâs stivrimist já oovdedmist 
iävtuttuvvojeh tärkkilistem náálá. Tiervâsvuotâhuolâttâslaahân iävtuttuvvoo lasettiđ uđđâ ceehi 
uáppuhuolâttâspalvâlusâin, mast eereeb iärrás torvejuuččij uáppuhuolâttâspalvâlusâi al-
dapalvâlusprinsiip. Uáppuhuolâttâspalvâlusâi siskáldâssáid iä iävtuttuu nubástusah. 

Laavah láá uáivildum puáttiđ vuáimán 1 peeivi uđđâivemáánu 2023. Kuittâg škovlâlâš- já 
uáppeehuolâttâslaavâ 16 § nubástus lii uáivildum puáttiđ vuáimán 1 peeivi uđđâivemáánu 2022.  

—————  

4  Iävtuttâsah já ta i  vaiguttâsah  

4.2 Válduášáliih vaiguttâsah 

Kielâliih vaiguttâsah 

Sosiaal- já tiervâsvuotâhuolâttâs uđâsmitmist ornimovdâsvástádâs sirduuččij Laapi pyereestvai-

jeemkuávlun sämmilij päikkikuávlu kieldâin. Taah láá Iänuduv, Aanaar já Ucjuuvâ kieldah sehe 

uási Suáđikylá kieldâ kuávlust. Lasseen Laapi pyereestvaijeemkuávlu ornimovdâsvástádâsân 

sirduuččii päikkikuávlust tuáimee Laapi pyecceetipšopirrâduv já Laapi 

sierânâshuolâttâspirrâduv pargoh.  Säämi kielâlaahâ lii iävtuttum nubástuttiđ nuuvt, ete Laapi 

pyereestvaijeemkuávlu lasettuuččij laahâ heiviittemsuárgán kullee virgeomâháid. Návt 

visásmittuuččij, ete sämmilij kielâliih vuoigâdvuođah siäiluččii sosiaal- já tiervâsvuotâhuolâttâs 

ornimovdâsvástádâs sirduudijn kieldâin pyereestvaijeemkuávloid (tärhibeht HE 241/2020 vp, 

s. 414–416). 

 

7  Detalj l i ih  vuáđustâsah  

7.1 Škovlâlâš- já uáppeehuolâttâslaahâ 

13 b §. Kuávlulâš uáppuhuolâttâsvuávám. Ceehi 1 moomeent mield pyereestvaijeemkuávlust 
kolgâččij leđe váldustivrâpajasaš kuávlulâš uáppuhuolâttâsvuávám, mii tuhhiittuuččij pyereest-
vaijeemkuávlu kuávluváldustiivrâst. Pyereestvaijeemkuávlu ovdâsvástádâssân ličij huolâttiđ 
tast, ete kuávlulâš uáppuhuolâttâsvuávám rahtuuččij ohtsâšpargoost kuávlu kieldâiguin sehe 
táárbu mield eres máttááttâs já škovlim uárnejeijei ovdâsteijeiguin. Vuávám kolgâččij iävtuttum 
14 a § 3 moomeent 3 uási mield valmâštâllâđ já táárbu mield tärhistiđ kuávlulii uáppuhuolâttâs 
ohtsâšpargojuávhust. 
 
Ceehi 2 moomeent mield kuávlulâš uáppuhuolâttâsvuávám kolgâččij siskeldiđ uáppuhuolâttâs-
palvâlusâi kuávlulii olášuttem mittomeerijd já kuávdáš prinsiipijd (uási 1), vuávám pyereest-
vaijeemkuávlu já kieldâi koskâsii ohtsâšpargo orniimist uáppuhuolâttâs ubâlâšvuođâ olášuttem 
várás (uási 2), pyereestvaijeemkuávlu kuávlust leijee máttááttâs já škovlim uárnejeijei almottem 
arvâlusâid uáppuhuolâttâspalvâlusâi ubâlii táárbust (uási 3), vuávám uáppuhuolâttâspalvâlusâi 
naavcâi čuosâtmist (uási 4), tooimâid kuávlulii uáppuhuolâttâsvuávám olášuttem já čuávvum 
várás (jieškocceem) (uási 5) sehe taan laavâ 13 a §:st uáivildum kieldâi uáppu-
huolâttâsvuávámijn almonâm já eres tarbâšlijd tooimâid (uási 6). 
 
Kuávlulâš uáppuhuolâttâsvuávámân kirjejuuččii pyereestvaijeemkuávlu kuávlust soppum 
vuáválâšvuođah uáppuhuolâttâs ubâlâšvuođâ olášuttem várás. Vuávámist kolgâččii almoniđ 
ovdâmerkkân kuávlu uáppuhuolâttâsâst västideijee uásipeleh já sii ovdâsvástádâsah, soppum 
ohtsâšpargoráhtuseh já vuáválâšvuođah uáppuhuolâttâs siärvuslii sehe ohtâgâskuáhtásii pargo 
vuávámân, olášutmân já árvuštâlmân sehe pijssájeijee tiätulonottem visásmitmân kieldâi já 
pyereestvaijeemkuávlui kooskâst. Kuávlulâš uáppuhuolâttâsvuávám siskeldičij pyereestvai-
jeemkuávlu kuávlust leijee máttááttâs já škovlim uárnejeijei almottem arvâlusâid uáppu-
huolâttâspalvâlusâi ubâlâštáárbust.  Ubâlâštáárbu arvâlusâin huámášuuččii škovlâlâš- já 
uáppeemeerij 

 lasseen sierâahasij já sierâ tuáváin puáttee škovlâlij já uáppei arvâlum torjuu táárbu 
mulsâšuddâm sehe uáppoid já oppâlájádâssiärvusáid lahtojeijee tiäđuh. Pyereestvaijeemkuávlu 
tarbâšičij kuávlus kieldâi arvâlus uáppuhuolâttâspalvâlusâi táárbust, vâi tot puáhtá vuáváđ uáp-
puhuolâttâspalvâlusâi naavcâi čuosâttem škovlâlij já uáppei táárbu mield. Oppâlájádâsâi tileh 
sehe škovlâlij já uáppei torjuu tárbu mulsâšudeh, mon tiet pyereestvaijeemkuávlu sehe kieldah 
kolgâččij porgâđ juátkoo ohtsâšpargo siärvuslii pargo sehe škovlâlij já uáppei pijssájeijee torjuu 
visásmittem várás. Kuávlulii uáppuhuolâttâsvuávámist kolgâččii almoniđ ucemustáá uáppu-
huolâttâs naavcâi čuosâttem prinsiipeh já vuáválâšvuođah sehe tuárvi kuhes ääigi várás rahtum 
reesuursvuávám. Vuávámân kolgâččij kirjiđ meiddei kuávlust soppum vuáválâšvuođâid já 
tooimâid kuávlulii uáppuhuolâttâsvuávám olášuttem várás sehe ton mittomeerij já tooimâi 
olášume čuávvum várás. Návt pyereestvaijeemkuávlu kuávlust puávtáččij olášuttiđ jieškoc-
ceem. Kuávlulâš uáppuhuolâttâsvuávámân kolgâččij meiddei siskeldittiđ kirjimijd škovlâlâš- já 
uáppeehuolâttâslaavâ 13 a §:st uáivildum kieldâi uáppuhuolâttâsvuávámijn almoneijee sehe 
eres máhđulijn uáppuhuolâttâs ubâlâšvuođâ ovdedemtáárbuin sehe vuávám ovdedemtárboid 
västidmist. 
 
Ceehi 3 moomeent vuáđuld kuávlulii uáppuhuolâttâsvuávám kolgâččij lahteđ párnáisuo-
jâlemlaavâ (417/2007) 12 § 3 momentist uáivildum kuávlulâš párnái já nuorâi pyereestvai-
jeemvuávámân. Koččâmuš ličij siämmáálágán kenigâsvuođâst, mon mield kieldâ kolgâččij lah-
teđ kieldâ uáppuhuolâttâsvuávám kieldâ párnái já nuorâi pyereestvaijeemvuávámân. Tienuuvt 
sehe pyereestvaijeemkuávlu já kieldâ uáppuhuolâttâsvuávámeh lohtuuččii párnái já nuorâi 
pyereestvaijeemvuávámân. Kuávlulijn párnái já nuorâi pyereestvaijeemvuávámáin uáppu-
huolâttâsvuávám čonnuuččij pyereestvaijeemkuávlu strategia- já ekonomia-arvâlusprosesân. 
 
14 a §. Kuávlulâš uáppuhuolâttâs ohtsâšpargojuávkku. Ceehi 1 momentist asâttuuččij, ete 
pyereestvaijeemkuávlu kolgâččij oovtâst kuávlus kieldâiguin hammiđ kuávlulii uáppuhuolâttâs 
ohtsâšpargojuávhu (ohtsâšpargojuávkku). Pyereestvaijeemkuávlu uáppuhuolâttâspalvâlusâin 
västideijee uásipeeleest ličij ovdâsvástádâs ohtsâšpargojuávhu čokkimist já toimâmist. 
Pyereestvaijeemkuávlu kalga orniđ uáppuhuolâttâspalvâlusâid kuávlustis leijee 
oppâlájádâssáid, nuuvt ete tot kalga väldiđ huámášumán puoh jieijâs kuávlu kieldâi táárbuid já 
uáinuid uáppuhuolâttâspalvâlusâid orniidijnis. Ko koččâmuš ličij uáppuhuolâttâs 
ubâlâšvuođâst, pargo kolgâččij porgâđ pyereestvaijeemkuávlu já kieldâi ohtsâšpargon. Mitto-
meerrin lii visásmittiđ pijssájeijee ohtsâšpargo já vuáruvaiguttâs, ko puátteevuođâst uáppu-
huolâttâs ubâlâšvuođâ ornim lii juohhum kyevti sierâ haldâttâhtääsi kooskân. 
 
Ceehi 2 moomeent mield ohtsâšpargojuávhust puávtáččii leđe ovdâstum 1 momentist mainâšum 
uásipelij lasseen eres máttááttâs já škovlim uárnejeijeeh, vyeliahasij vanhimij já huolâtteijei 
sehe uáppei ovdâsteijeeh já eres ohtsâšpargouásipeleh. Moomeent tiptáččij ohtsâšpargojuávhu 
čuákán pieijâm miäruštâllâm kuávlulij táárbui mield. Ko uási uáppuhuolâttâspalvâlusâi kevttein 
láá vyeliahasiih, meiddei vanhimij já huolâtteijei ovdâstem ohtsâšpargojuávhu čuákánpiejâmist 
ličij máhđulâš. Pyereestvaijeemkuávlu já ton kuávlu kieldah puávtáččii sooppâđ 
čuákánpiejâmist oovtâst eres tuáimeiguin. 
 
Ceehi 3 moomeent mield ohtsâšpargojuávhu pargon ličij ovdediđ já heiviittiđ uáppuhuolâttâs 
oohtân kuávlulávt (uási 1). Ohtsâšpargojuávhust sovâččii kuávlust heiviittem náálá ohtâsijn 
vuáválâšvuođâin já toimâmvuovijn uáppuhuolâttâspalvâlusâi vuávám, olášutmân já árvuštâllâm 
várás. Tot uážuččij meiddei miärádâsâs mield sooppâđ ohtâsijn vuáválâšvuođâin kuávlustis. 
Kieldâi maaŋgâsuárgásiih uáppuhuolâttâs stivrimjuávhuh västidiččii ain uáppuhuolâttâs 
vuávámist, oovdedmist já árvuštâlmist kieldâkuáhtásávt. 
 
Ohtsâšpargojuávhu pargon ličij meiddei čuávvuđ, ete uáppuhuolâttâs palvâlusah toimâččii 
ohtsâšpargoost máttááttâstoimáin, sosiaal- já tiervâsvuotâhuolâttâs palvâlemvuáháduvváin sehe 

eres párnái já nuorâi palvâlusâiguin (uási 2). Koččâmuš ličij uáppuhuolâttâspalvâlusâi sehe siär-
vuslii uáppuhuolâttâs ulmemiäldásii ohtsâšpargo čuávvumist. 
 
Ohtsâšpargojuávkku kolgâččij valmâštâllâđ já táárbu mield tärhistiđ laavâ 13 b §:st uáivildum 
kuávlulii uáppuhuolâttâsvuávám pyereestvaijeemkuávlu kuávluváldustiivrân (uási 3). 
Njuolgâdussáin visásmittuuččij, ete pyereestvaijeemkuávlu porgâččij tuárvi ohtsâšpargo 
kuávlus kieldâiguin ovdil mainâšum vuávám rähtidijnis. Lasseen tast ličij ovdâsvástádâs 
kuávlulii uáppuhuolâttâsvuávám täärhistmist. Tánávt tot kolgâččij porgâdijnis árvuštâllâđ tuárvi 
vuávám ääigitásásâšvuođâ já peividemtáárbuid. Tot puávtáččij iävtuttiđ pyereestvaijeemkuávlu 
kuávluváldustiivrân jiešráđálávt kuávlulii uáppuhuolâttâsvuávám tärhistem. 
 
Ohtsâšpargojuávkku kolgâččij lasseen huolâttiđ eres toos sierâ adelemnáál pargoin (uási 4). 
Taat kuáđáččij máhđulâšvuođâ ovdediđ ohtsâšpargojuávhu tooimâid. Pargoid kolgâččij kuittâg 
adeliđ sierâ jo-uv aasâtmáin ääšist sierâ tâi talle ovdâmerkkân nuuvt, ete ohtsâšpargojuávkku 
suáppá uđđâ pargoin eres tuáimeiguin. Meiddei pyereestvaijeemkuávlu kuávluváldustivrâ 
uážuččij ohtsâšpargojuávkun pargoid.  

LAHÂIÄVTUTTÂSAH 
 

1. 

Laahâ 

škovlâlâš- já uáppeehuolâttâslaavâ nubástutmist 

13 b § 

Kuávlulâš uáppuhuolâttâsvuávám 

Pyereestvaijeemkuávlust kolgâččij leđe váldustivrâpajasaš kuávlulâš uáppuhuolâttâsvuávám, 
mii tuhhiittuvvoo pyereestvaijeemkuávlu kuávluváldustiivrâst.  

Kuávlulâš uáppuhuolâttâsvuávám kalga siskeldiđ: 
1) uáppuhuolâttâspalvâlusâi kuávlulii olášuttem mittomeerijd já kuávdáš prinsiipijd; 
2) vuávám pyereestvaijeemkuávlu já kieldâi koskâsii ohtsâšpargo orniimist uáppuhuolâttâs 

ubâlâšvuođâ olášuttem várás; 
3) pyereestvaijeemkuávlu kuávlust leijee máttááttâs já škovlim uárnejeijei almottem 

arvâlusâid uáppuhuolâttâspalvâlusâi ubâlâštáárbust; 
4) vuávám uáppuhuolâttâspalvâlusâi naavcâi čuosâtmist; 
5) tooimâid kuávlulii uáppuhuolâttâsvuávám olášuttem já čuávvum várás (jieškocceem); sehe 
6) taan laavâ 13 a §:st uáivildum kieldâi uáppuhuolâttâsvuávámijn almonâm já eres tarbâšlijd 

tooimâid. 
Taan ceehist uáivildum uáppuhuolâttâsvuávám kalga lahteđ párnáisuojâlemlaavâ (417/2007) 

12 § 3 momentist uáivildum kuávlulâš párnái já nuorâi pyereestvaijeemvuávámân. 
 

14 a § 
 

Kuávlulâš uáppuhuolâttâs ohtsâšpargojuávkku 
 

Pyereestvaijeemkuávlu kalga oovtâst kuávlus kieldâiguin hammiđ kuávlulii uáppuhuolâttâs 
ohtsâšpargojuávhu (ohtsâšpargojuávkku). 

Ohtsâšpargojuávhust pyehtih leđe ovdâstum 1 momentist mainâšum uásipelij lasseen eres 
máttááttâs já škovlim uárnejeijeeh, vyeliahasij vanhimij já huolâtteijei sehe uáppei ovdâsteijeeh 
já eres ohtsâšpargouásipeleh.  

Ohtsâšpargojuávhu pargon lii: 
1) ovdediđ já heiviittiđ uáppuhuolâttâspalvâlusâid oohtân kuávlulávt; 
2) čuávvuđ, ete uáppuhuolâttâspalvâlusah tuáimih ohtsâšpargoost máttááttâstoimáin, sosiaal- 

já tiervâsvuotâhuolâttâs palvâlemvuáháduvváin sehe eres párnái já nuorâi palvâlusâiguin; 
3) valmâštâllâđ já táárbu mield tärhistiđ laavâ 13 b §:st uáivildum kuávlulii uáppu-

huolâttâsvuávám pyereestvaijeemkuávlu kuávluváldustiivrân; sehe 
4) huolâttiđ eres toos sierâ adelemnáál pargoin. 

  

 
 


